REZIME  MAGISTARSKOG RADA
Bornout sindrom, odnosno sindrom sagorijevanja, je oblik profesionalnog stresa koji nastaje kao reakcija na  hronične  izvore stresa na poslu.

Ovaj fenomen  podrazumijeva sindrom emocionalne iscrpljenosti, deporsonalizacije i smanjenog ličnog postignuća. Emocionalna iscrpljenost se odnosi na osjećaj emocionalne „rastegnutosti“ i iscrpljenosti zbog kontakta sa drugim ljudima. Depersonalizacija se odnosi na bezosjećajan i ravnodušan odnos prema onim osobama koje su primaoci pomoći (recipientima). Smanjeno lično postignuće se odnosi na opadanje osjećaja kompetencije i uspješnog postignuća u radu sa ljudima. 

Uvidom u rezultate istraživanja ovog fenomena u svijetu, može se zaključiti da rad sa osobama sa mentalnom retardacijom nosi mnoge specifičnosti i probleme koji predstavljaju veliki rizik za nastanak burnout sindroma, te je osnovni cilj ovog rada bio da se utvrdi prisustvo burnout sindroma kod zaposlenika ustanova u kojima su smještene osobe sa mentalnom retardacijom. Na temelju ovako definisanog osnovnog cilja  definisani su i podciljevi kojima se trebao utvrditi uticaj nekih karakteristika zaposlenika (dob, spol, stepen obrazovanja, zanimanje, završeni smjer studija na Defektološkom fakultetu, dužina rada sa osobama sa mentalnom retardacijom) i nekih uslova rada zaposlenika (stepen mentalne retardacije osoba sa kojima rade, dobna skupina osoba sa kojima rade, broj osoba sa kojima rade) na pojavu burnout sindroma, te su se trebale utvrditi razlike u prisustvu pomenutog fenomena kod zaposlenika ustanova zatvorenog i poluotvorenog tipa.

Ovim istraživanjem je obuhvaćeno 85 ispitanika, zaposlenika 2 zavoda u kojima se re/habilituju osobe sa mentalnom retardacijom. 

U istraživanju su korišteni slijedeći mjerni instrumenti:

1) Opšti upitnik

2) Skala za procjenu profesionalne opterećenosti (Burnout sindroma).

Prisustvo burnout sindroma kod zaposlenika ustanova u kojima su smještene osobe sa mentalnom retardacijom, uticaj nekih karakteristika i uslova rada zaposlenika na pojavu burnout sindroma, te razlike u prisusutvu burnout siodnroma kod zaposlenika ustanova zatvorenog i poluotvorenog tipa utvrđeni su postupkom analize varijanse.

Rezultati koji su dobijeni su potvrdili očekivanja. Naime, burnout sindrom je prisutan kod zaposlenika ustanova u kojima se re/habilituju i zbrinjavaju osobe sa mentalnom retardacijim.

Takođe, rezultati ukazuju na najveći udio organizacijskih okolnosti kao izvora stresa.Utvrđen je i uticaj svih navedenih karakteristika i uslova rada zaposlenika na pojavu burnout sindroma. Takođe, utvrđene su i razlike u prisustvu burnout sindroma kod zaposlenika ustanova zatvorenog i poluotvorenog tipa.

